	BEASAINGO UDALA

	

	Dirulaguntza deia: Beasaingo udalerriko eraikin eta etxebizitzetan energia hobetzeko jarduketetarako dirulaguntzen oinarri arautzaileak. 2026. urtea

	

	Argitara ematen da deialdiaren laburpena dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artikuluetan ezarritakoari jarraituz. Testu osoa Dirulaguntzen Datutegi Nazionalean kontsulta daiteke: (http://www.pap.minhap.gob.es/bdnstrans).

	

	1. Dirulaguntzaren xedea.

	

	Oinarri hauen xedea da Beasaingo Udalak jabeen erkidegoei eta etxebizitzen jabeei konkurrentzia publikoko eta ez-lehiakorreko araubidean ematen dizkien dirulaguntzak arautzea, bizitegi-eraikinetan energia-efizientzia hobetzeko jarduketetarako.

	

	2. Dirulaguntza eskatzeko bete behar diren baldintzak

	

	Diruz lagundu ahal izango dira 2024-01-01aren ondoren emandako udal-lizentziaren babespeko jarduerak, 2026-11-30aren aurretik amaitutakoak eta oinarri arautzaile hauetan aurreikusitako baldintzak betetzen dituztelarik horretarako ezarritako epean dagokion laguntza eskatzen dutenak.
Honako hauek eskatu ahal izango dute dirulaguntza:
1. Jarduketaren xede den higiezinaren jabetza horizontaleko araubidean dauden bizitegi-tipologia kolektiboko eraikinen jabeen erkidegoak.
2. Etxebizitza erabiltzaileak. Jarduketa etxebizitzan gauzatu denean.
Etxebizitza erabiltzaileen kasuan, ohiko etxebizitza izan beharko da, eta bertan erroldatuta daudela egiaztatu beharko dute, dirulaguntza eskatu baino urtebete lehenagotik gutxienez.
Oinarri hauetan araututako dirulaguntzen onuradun izateko, Udalbatzak onartutako dirulaguntzak arautzen dituen udal-ordenantzan adierazitako baldintzak bete beharko ditu eskatzaileak (2018ko ekainaren 14ko Gipuzkoako Aldizkari Ofiziala, 114. zk.).

	

	3. Dirulaguntzaren zenbatekoa

	

	* Jabeen erkidegoentzako laguntzak.
- Ur bero sanitarioa (UBS) aerotermiaren, eguzki-energia termikoaren edo energia berriztagarrien beste sistema batzuen bidez ekoizteko sistema bat instalatzea.
- Aerotermia, biomasa-galdara edo energia berriztagarrien beste sistema batzuk dituen berokuntza-sistema bat eta UBS zentralizatu bat instalatzea, banakako kontsumoak kontrolatzeko banaketa barne.
Bi kasuetan, laguntzaren guztizko zenbatekoa instalazioaren kostuaren % 10ekoa izango da, gehienez 6.000 €Jabeen Erkidego bakoitzeko. Diruz lagundu daitekeen kostuak barne hartuko ditu bai instalazioaren kostua, bai instalaziorako behar diren proiektu teknikoen kostuak, betiere I. eranskinean eskatutako baldintzak betetzen badira.

* Etxebizitzen jabeentzako laguntzak.
- Dauden galdara indibidualak ordeztea. Dauden galdara indibidualen ordez (etxeko ur beroa eta/edo berokuntza), errendimendu handiko gas naturaleko galdarak, aerotermia, ekoizpen-sistema hibridoak edo energia berriztagarrien beste sistema batzuk jartzea.
Beste galdara baten ordez kondentsazio-galdara berri bat instalatzeko laguntza espezifikoaren guztizko zenbatekoa 400 €izango da, betiere I. eranskinean eskatutako baldintzak betetzen baditu.
- Beirazko itxiturak ordeztea.
Kristalezko itxiturak berritzeko laguntzaren guztizko zenbatekoa, kontzeptu horrengatik egindako inbertsioaren diruz lagun daitekeen kostuaren % 30ekoa. Gehieneko kostu hori, leihoaren m² bakoitzeko, 400 eurokoa izango da, eta, nolanahi ere, 1.200 eurokoa etxebizitza bakoitzeko gehieneko dirulaguntza.
Aurrekontu babesgarriaren kalkuluan, leiho guztien kostuak (markoa, beirak eta pertsianaren tiradera) eta horien instalazioa sartu ahal izango dira.

Hala ere, honako hauek ez dira diruz laguntzeko moduko kostutzat hartuko:
- Kanpoko arotzeria beiraztatuaren osagairen bat konpontze edo ordezte soiltzat jotzen diren jardunak.
- Igeltserotza- eta/edo pintura-kostuak, arotzeria instalatzearen ondoriozkoak.
- Osagaiak, hala nola kontraleihoak edo antzekoak, pertsiana-motorrak, eltxo-sareak, esekilekuak, barandak, etab.
- Eta, oro har, argi eta garbi definituta ez dauden gastuak edo zuzenean etxebizitzaren energia-hobekuntza lortzeko helburua ez dutenak.

	

	4. Eskaerak non eta noiz aurkeztu

	

	Oinarriak BDNSra bidaliko dira, eta GAOn argitaratu eta hurrengo egunetik aurrera, eskabideak aurkezteko epea zenbatzen hasiko da eta 2026eko azaroaren 30a arte izango da.
Eskaerak, aurreko oinarrian esandakko moduan aurkeztuko dira. 
Aurkeztutako dokumentazioa osatu gabe badago, nahitaezko dokumentazioa zuzendu edo aurkeztu beharko da, gehienez ere hamar eguneko epean, Udalak egindako errekerimendua jakinarazi eta hurrengo egunetik aurrera. Bestela, eskaera ukatu egingo da.
Epe hori igaro eta zuzenketarik egin ez badu, dirulaguntzaren eskaeran atzera egin duela ulertuko da, eta eskabidea artxibatu egingo da beste izapiderik egin gabe.

	Eskaerak aurkeztuko dira:
Aurrez aurre 
iGunean: jendaurreko ordutegian
Posta arruntaren bidez
Telematikoki: www.beasain.eus

	

	



